
Atmanathavedapada Stuti Brahmakrita

ஆத்மநாத²வேத³பாத³ஸ்துதி: ப்³ரஹ்மக்ரு’தா

நித்யாய நிர்விகல்பாய நிர்மலாய மஹௌஜஸே ।
நிராகாராய கு³ரவே ஜக³தாம் கு³ரவே நம:॥ 1॥
நாதா³ய பி³ந்து³ரூபாய கலாகாராய தேஜஸே ।
ஸஹஸ்ரபு⁴ஜபாதா³ய ஸஹஸ்ராக்ஷாய தே நம:॥ 2॥
சிதா³நந்தா³ய ஶுத்³தா⁴ய மஹாநந்த³ஸ்வரூபிணே ।
மஹாதே³வாதி³தே³வாய பஶூநாம் பதயே நம:॥ 3॥
அணோரணீயஸே துப்⁴யம் மஹதஶ்ச மஹீயஸே ।
பராத்பராய புண்யாய க்ஷேத்ராணாம் பதயே நம:॥ 4॥
வேதா³க³மவிசிந்த்யாய வேத⁴ஸேऽஜிநவாஸஸே ।
ப³ஹிர்முகை²ரத்³ரு’ஶ்யாய தி³ஶாஞ்ச பதயே நம:॥ 5॥
ஸ்வேச்சா²ஸ்ரு’ஷ்டாகி²லாண்டா³ய காரணத்ரயஹேதவே ।
ப⁴க்தசித்தநிவாஸாய ஸேநாநாம் பதயே நம:॥ 6॥
சந்த்³ரக²ண்டா³வதம்ஸாய சராசரமயாய தே ।
ஶாஶ்வதாயாதி³தே³வாய வ்ரு’க்ஷாணாம் பதயே நம:॥ 7॥
த்வதா³தா⁴ரமித³ம் ஸர்வம் த்வத³ந்தஸ்ஸமுபஸ்தி²தம் ।
த்வமாத்மநாத²ஸ்ஸர்வேஷாம் புஷ்டாநாம் பதயே நம:॥ 8॥
ஜக³ந்மாத்ரே ஜக³த்³தா⁴த்ரே ஜக³த்³த⁴ர்த்ரே ஸுதேஜஸே ।
மத்பித்ரே ஜக³தாம் ப⁴ர்த்ரே ஹ்யந்நாநாம் பதயே நம:॥ 9॥
ஶரணம் ப⁴வ ஸர்வேஶ த்வமேவ ஶரணம் மம ।
பாஹி மாம் பாஹி மாம் நித்யம் பாஹி மாமாத்மநாயக !॥ 10॥
இதி ஆத்மநாத²வேத³பாத³ஸ்துதி:ஸமாப்தா ।

